
KIMYO O‘QITUVCHILARINING KASBIY KOMPETENSIYALARIGA OID 

AYRIM MASALALAR XUSUSIDA 

 

N.V.Valiyev 

Qo‘qon davlat pedagogika instituti Kimyo kafedrasi dotsenti,  

texnika fanlari bo‘yicha falsafa doktori   

 

Bugungi kunga O‘zbekiston Respublikasida oliy taʼlim tizimida amalga 

oshirilayotgan islohotlar, jumladan pedagoglarni tayyorlovchi oliy ta’lim muasasalari 

uchun yo‘naltirilayorgan dasturlar talabaning har tomonlama faol bo‘lishi lozimligiga 

undaydi. Shuning uchun ham ular orasidan oʻz kasbida munosib natijalarga erishishga 

imkon beruvchi muayyan umumiy va xususiy kompetensiyalarni egallashga astiydil 

harakat qiluvchilarni ko‘plab ucharish mumkin. Buning natijasida talabalar o‘rtasida 

sog‘lom raqobat muhiti yuzaga kelayotganligini kuzatish mumkin. Raqobat atamasi 

ko‘p ma’noli talqinlar va hatto tushunmovchiliklarni keltirib chiqarishi mumkin, chunki 

bu tushuncha ko‘p ma’noli bo‘lib, ta’lim oluvchilarning ongida shakllanishi uchun 

ma’lum bir vaqtni talab etadi. Bu holat ta’limdagi islohot natijasi sifatida ta’lim 

oluvchilarning kompetensiyalarini shakllantirish va oshirishga xizmat qiladi. Umumiy 

ma’noda, kompetentsiya, pedagogik faoliyat mezonlariga muvofiq funktsiyalar va 

vazifalarning kompleks to‘plamini muvaffaqiyatli ishlab chiqishga imkon beradigan 

munosabat, bilim, malaka va ko‘nikmalarni o‘z ichiga oladi. 

Umumiy kompetensiyalar har qanday darajada umumiy elementlarni belgilaydi, 

masalan, o‘rganish, qaror qabul qilish, loyihalash, shaxslararo munosabatlar va 

boshqalar. Ular, o‘z navbatida, har bir ta’lim sohasiga xos bo‘lgan turli xil malakalar 

bilan to‘ldiriladi. Yuqoridagilardan kelib chiqqan holda, o‘ziga xos malaka va 

ko‘nikmalar har bir tematik soha bilan bog‘liq va har qanday daraja uchun hal qiluvchi 

ahamiyatga ega, chunki ular tematik sohaning o‘ziga xos bilimlari bilan chambarchas 

bog‘langan. 

Kasbiy kompetensiyalar – bu o‘z kasbini amalga oshirish bilan bog‘liq bo‘lgan 

ilmiy bilim, malaka va ko‘nikmalarni integratsiyalashuviga asoslangan holda, 

sub'ektning o‘z-o‘zini tartibga solishga imkon beradigan shaxsiy fazilatlardir. O‘zaro 

ta’sir va shaxsning qat'iy o‘zini-o‘zi nazorat ostida faoliyatni amalga oshirish 



126 

“CONFERENCE OF NATURAL AND APPLIED SCIENCES IN SCIENTIFIC 

INNOVATIVE RESEARCH” 
Issue 1. January 2024 

 
  

pedagogning qobiliyatiga bog‘liq bo‘lib, ularga muayyan kontekstda jamiyatning 

ta’limga bo‘lgan talablarini qondirish qobiliyatini shakllantirib beradi. 

Kasbiy kompetensiyalar professional pedagog uchun eng xarakterli 

xususiyatlarini ko‘rsatadigan batafsil va puxta bir tavsif bo‘lishi kerak va mas’uliyatni 

o‘z zimmasiga olishga tayyor bo‘lgan shaxsni tarbiyalashni uddalashi kerak. Bu esa 

professional pedagog kasbining bosh funktsiyalari va vazifalari hisoblanadi. Kimyo 

sohasida professional qiyofa kuchli nazariy, tajribaviy va tahlil ko‘nikmalari va 

qobiliyatlarda namoyon bo‘ladi. Shuni ta’kidlash kerakki, kimyogar axloqiy 

qadriyatlarga va ijtimoiy ongga o‘rgatilgan bo‘lishi kerak, chunki bu fan sog‘liqni 

saqlash, atrof-muhit, ekologik havfsizlik va sanoatga bog‘liq hisoblanadi. Bu esa 

jamiyatning mavjudligi va barqaror rivojlanishining bosh omillaridan biri hisoblanadi.  

Xalqaro tendentsiyalarning eng yavshi jihatlarini tahlil qilishga asoslangan 

kasbiy ta’lim, asosan, iqtisodiy, siyosiy, ijtimoiy va intizomiy xarakterdagi ehtiyojlar, 

talablar va kasbiy faoliyatning ma’lum kognitiv asoslari bilan birlashtirilgan pragmatik 

malakani anglatadi. Ushbu istiqbolning zamirida muayyan muammolarni hal qilish 

orqali yuqori samaradorlikka yo‘naltirilgan kasbiy ta’lim va texnik-texnologik 

yo‘riqnomalar yotadi. Barcha pedagogik tendentsiyalarda shuni kuzatish mumkinki, 

ta’limning maqsadi talabani kelajakdagi ish joyiga tayyorlashdir va shuning uchun uni 

olishdagi qiyinchiliklar oliy ta’limning vazifasi deb hisoblanadi. Bu vazifa asosan 

mutaxassis tayyorlovchi kafedra professor-o‘qituvchilari kompetensiyalariga bog‘liq 

bo‘ladi. 

Kompetent ta’lim orqali talabaga ushbu kompetentsiyani shakllantirish imkonini 

beradigan bilim, malaka va ko‘nikmalar beriladi, bu esa oliy ta’lim muassasalari va 

bitiruvchining ish joyidagi ta’lim o‘rtasidagi tafovutni kamaytiradi. O‘qituvchining 

malakasini baholash o‘qitish sifatini oshirish uchun muhim ahamiyatga ega, chunki bu 

talaba nimani va qanday o‘rganish sifatining kalitidir. 

Shuni yodda tutish kerakki, talaba tomonidan ko‘nikmalarni o‘zlashtirish ko‘p 

jihatdan o‘qituvchilik amaliyotiga bog‘liq. O‘qituvchi o‘z kasbiy mahorati orqali 

o‘qitish jarayonini muvaffaqiyatli belgilasa, o‘quvchining bilim olishi ham 

ko‘nikmalarni egallashda muvaffaqiyatli amalga oshadi.  

Xulosa qilib aytadigan bo‘lsak, eng ko‘p ma’qullangan beshta kompetentsiya 

pedagogik faoliyatda eksperimental va akademik tayyorgarlikka nisbatan kuchli 

tendentsiyaga ega. Xususan, ular: Kimyo fanining asosiy tushunchalari, tamoyillari va 

nazariyalarini tushunish, kuzatishlar va o‘lchovlar natijasida olingan ma’lumotlarni 

nazariyaga taalluqli talqin qilish va baholash, analitik usullarni ishlab chiqish, ulardan 

foydalanish va qo‘llash qobiliyati, bilimlarni qo‘llash qobiliyati va kimyoda sifat va 

miqdoriy masalalarni yechishda tushunish va qiziqish, tashabbuskorlik va tadbirkorlik 

bilan harakat qilish qobiliyati kabilar sanaladi. 

